
[bookmark: _GoBack]Reglanan nashonal i internashonal pa barkunan ku ta transportá pasahero entre islanan

Willemstad – Minister Zita Jesus-Leito huntu ku Outoridat Marítimo di Kòrsou (MAC) ta informá komunidat tokante reglanan ku ta konta pa barkunan ku ta ofrese transporte na pasahero 

Gobiernu di Korsou ta pone seguridat na promé lugá. Esaki ta konta tantu pa trafiko áero i marítimo. Pa ku tráfiko marítimo e siguiente eksigenshanan ta konta pa entre otro barkunan ku tin kapasidat di transportá mas ku 12 pasahero i ku tin un largura di mas ku 24 meter. Pa barkunan asinaki por nabegá, e kapitan mester soru pa e barku tin entre otro su “certificate of seaworthiness”, ku ta e sertifikado ku ta atende ku seguridat. E barkunan aki ta kai bou di e regimen di “Schepenwet”.

Den e kuadro aki, Gobièrnu a tuma nota ku tabata tin pasaheronan ku no por a biaha pa Bonèiru ku e barku “Krioyo Blue Curaçao”. Gobièrnu ta lamentá ku esaki a sosodé, pero e responsabilidat pa informá e pasaheronan ta den man di e doñonan di barku. Tin palabrashon pa loke ta trata e garantia di seguridat hasí ku e doño. Mientras ku e palabrashonnan aki, a base di eksigenshanan internashonal, no ta kumpli e barku no por operá. Seguridat di pasaheronan pa Gobièrnu ta bin na promé lugá. 

